
МИНИСТЕРСТВО ЗА ФИНАНСИИ 

4766. 
Врз основа на член 45 став (8) од Законот за финансиската инспекција во јавниот сектор (*) („Службен 

весник на Република Северна Македонија“ бр.19/23), министерот за финансии донесе 
 

П Р А В И Л Н И К 
ЗА ИЗМЕНУВАЊЕ НА ПРАВИЛНИКОТ ЗА ФОРМАТА И СОДРЖИНАТА НА ЗАПИСНИКОТ ЗА ИЗ-
ВРШЕНА ФИНАНСИСКА ИНСПЕКЦИЈА, ФОРМАТА И СОДРЖИНАТА НА КОНЕЧНИОТ ЗАПИС-
НИК ЗА ИЗВРШЕНА ФИНАНСИСКА ИНСПЕКЦИЈА КОГА СУБЈЕКТИТЕ НА ФИНАНСИСКАТА 
ИНСПЕКЦИЈА НЕ ДОСТАВИЛЕ ЗАБЕЛЕШКИ ВО ХАРТИЕНА ФОРМА, ФОРМАТА И СОДРЖИНАТА 
НА КОНЕЧНИОТ ЗАПИСНИК ЗА ИЗВРШЕНА ФИНАНСИСКА ИНСПЕКЦИЈА КОГА СУБЈЕКТИТЕ 
НА ФИНАНСИСКАТА ИНСПЕКЦИЈА НАВРЕМЕНО ДОСТАВИЛЕ ЗАБЕЛЕШКИ ВО ХАРТИЕНА 
ФОРМА, НО ИСТИТЕ НЕ СЕ ПРИФАТЕНИ ОД ФИНАНСИСКИОТ ИНСПЕКТОР И ФОРМАТА И СОД-
РЖИНАТА НА КОНЕЧНИОТ ЗАПИСНИК ЗА ИЗВРШЕНА ФИНАНСИСКА ИНСПЕКЦИЈА КОГА СУБ-
ЈЕКТИТЕ НА ФИНАНСИСКАТА ИНСПЕКЦИЈА  ДОСТАВИЛЕ ЗАБЕЛЕШКИ ВО ХАРТИЕНА ФОРМА 
СО НОВИ ФАКТИ И МАТЕРИЈАЛНИ ДОКАЗИ КОИ СЕ ОД ВЛИЈАНИЕ ЗА ПРОМЕНА НА ФАКТИЧ-
КАТА СОСТОЈБА УТВРДЕНА ВО ЗАПИСНИКОТ И ИСТИТЕ СЕ ПРИФАТЕНИ ОД ФИНАНСИСКИОТ 

ИНСПЕКТОР 
 

Член 1 
Во Правилникот за формата и содржината на записникот за извршена финансиска инспекција, формата и 

содржината на конечниот записник за извршена финансиска инспекција кога субјектите на финансиската 
инспекција не доставиле забелешки во хартиена форма, формата и содржината на конечниот записник за из-
вршена финансиска инспекција кога субјектите на финансиската инспекција навремено доставиле забелешки 
во хартиена форма, но истите не се прифатени од финансискиот инспектор и формата и содржината на конеч-
ниот записник за извршена финансиска инспекција кога субјектите на финансиската инспекција доставиле 
забелешки во хартиена форма со нови факти и материјални докази кои се од влијание за промена на фактичката 
состојба утврдена во записникот и истите се прифатени од финансискиот инспектор („Службен весник на Ре-
публика Северна Македонија“ бр.203/23), Прилозите 1, 2, 3 и 4, се заменуваат со нови Прилози 1, 2, 3 и 4, кои 
се дадени во прилог и  се составен дел на овој правилник. 

 
Член 2 

Овој правилник влегува во сила наредниот ден од денот на објавувањето во „Службен весник на Република 
Северна Македонија“. 

 
Бр. 25-7600/1  

30 декември 2024 година       Министер за финансии, 
                                        Скопје м-р Гордана Димитриеска-Кочоска, с.р. 

4767. 
Врз основа на член 78 став (2) од Законот за буџети 

(„Службен весник на Република Северна Македонија“ 
бр.203/22, 76/24 и 272/24) министерот за финансии до-
несе 

 
П Р А В И Л Н И К 

ЗА НАЧИНОТ И РОКОВИТЕ ЗА ДОСТАВУВАЊЕ 
НА ИНФОРМАЦИИ КОИ СЕ ОБЕЗБЕДУВААТ ОД 
ОПШТИНИТЕ, ДРУГИТЕ БУЏЕТСКИ КОРИСНИ-
ЦИ И ДРУГИ ЈАВНИ СУБЈЕКТИ КОИ УПРАВУ-
ВААТ СО ФИНАНСИСКИТЕ СРЕДСТВА НА 
ДРЖАВАТА ИЛИ ОПШТИНИТЕ,  ПРАВНИТЕ ЛИ-
ЦА ВО КОИ ДРЖАВАТА ИЛИ ОПШТИНИТЕ 
ИМА ДИРЕКТНО ИЛИ ИНДИРЕКТНО ВЛОЖУ-
ВАЊЕ ВО КАПИТАЛ И ДРУГИ ПРАВНИ ЛИЦА, 
ЗА ПОТРЕБИТЕ НА РЕГИСТАРОТ НА АКЦИИ, 
УДЕЛИ  И  УЧЕСТВО ВО КАПИТАЛ ВО ПРАВНИ  

ЛИЦА НА ДРЖАВАТА И НА ОПШТИНИТЕ 
 

Член  1 
Со овој правилник се пропишува начинот и роковите 

за доставување на информации кои се обезбедуваат од 
општините, другите буџетски корисници и други јавни 
субјекти кои управуваат со финансиските средства на 
државата или општините,  правните лица во кои држа-
вата или општините има директно или индиректно вло-
жување во капитал и други правни лица, за потребите на 
Регистарот на акции, удели и учество во капитал во 
правни лица на државата и на општините. 

 
Член  2 

Општините, другите буџетски корисници и други 
јавни субјекти кои управуваат со финансиските сред-
ства на државата или општините, како и  правните лица 
во кои државата или општините има директно или ин-
директно вложување во капитал, доставуваат информа-
ции директно во Регистарот на акции, удели и учество 
во капитал во правни лица на државата и на општините, 
во електронска форма,  потпишани електронски од ов-
ластено лице на овие субјекти, најдоцна во рок од 30 де-
на по завршувањето на календарската година, односно 
во рок од 30 дена од денот на настанатата промена на 
информацијата.  

  
Член  3 

Централниот регистар на Република Северна Маке-
донија и другите регистри кои ги водат овластените 
државни органи, Централниот депозитар за хартии од 
вредност и другите јавни субјекти кои имаат податоци 
за вложувањата во капиталот во правните лица на држа-
вата и на општините, доставуваат информации до Ми-
нистерството за финансиии, на негово барање, во рок од 
пет работни дена од денот на приемот на барањето. 

 
Член  4 

Овој правилник влегува во сила со денот на објаву-
вањето во „Службен весник на Република Северна Ма-
кедонија“, а ќе отпочне да се применува од 1 јануари 
2026 година. 

 
Бр. 16-11898/1  

30 декември  2024 година Министер за финансии,
Скопје м-р Гордана Димитриеска-Кочоска, с.р.

4768. 
Врз основа на член 69 став (9) од Законот за буџети 

(„Службен весник на Република Северна Македонија“ 
бр.203/22, 76/24 и 272/24) министерот за финансии до-
несе 

  
П Р А В И Л Н И К 

ЗА НАЧИНОТ НА ОТВОРАЊЕ НА ДЕВИЗНИ 
СМЕТКИ НА БУЏЕТСКИТЕ КОРИСНИЦИ 

 
Член 1 

Со овој правилник се пропишува начинот на отвора-
ње на девизни сметки на буџетските корисници. 

 
Член 2 

Матичниот буџетски корисник или општината (во 
натамошниот текст: буџетските корисници) до Минис-
терството за финансии поднесуваат барање за добивање 
согласност за отворање на: 

1. девизна сметка за проект финансиран со кредит 
или донација или  

2. општа девизна сметка за редовно работење. 
 

Член 3 
Со барањето од член 2 точка 1 од овој правилник 

потребно е да се достави копија од договорот за кредит 
или договорот за донација или друга документација. 

Со барањето од член 2 точка 2 од овој правилник 
потребно е да се достави документ за регистрација из-
даден од надлежен орган на Република Северна Маке-
донија или на државата во која е регистрирано правното 
лице, кој не треба да биде постар од шест месеци и од 
кој може да се утврди: називот, правната форма, седиш-
тето, даночниот број или друг регистрациски број на 
правното лице, законскиот застапник, органот на упра-
вување или лицата овластени за воспоставување на де-
ловниот однос, односно извршување трансакција во име 
на правното лице. 

 
Член 4 

Буџетските корисници за отворање на девизна смет-
ка до Народната банка на Република Северна Македо-
нија поднесуваат согласност добиена од Министерство-
то за финансии за отворање на девизна сметка и друга 
документација согласно Одлуката за условите и поста-
пката за отворање и затворање на платежните сметки во 
Народната банка на Република Северна Македонија. 

 
Член 5 

Врз основа на добиената согласност од Министер-
ството за финансии, како и потребната документација 
од член 4 од овој правилник, буџетските корисници от-
вораат девизна сметка во Народната банка на Република 
Северна Македонија. 

 
Член 6 

Со денот на отпочнувањето на примената на овој 
правилник престанува да важи Правилникот за начинот 
на отворање на девизни сметки на буџетските корисни-
ци и единки корисници на средства на Буџетот на Ре-

публика Македонија и Буџетот на единиците на локал-
ната самоуправа („Службен весник на Република Маке-
донија“ бр.85/06). 

 
Член 7 

Овој правилник влегува во сила со денот на објаву-
вањето во „Службен весник на Република Северна Ма-
кедонија’’, а ќе отпочне да се применува од 1 јануари 
2026 година. 

 
Бр. 16-11899/1  

30 декември 2024 година Министер за финансии, 
Скопје д-р Гордана Димитриеска-Кочоска, с.р. 

______________ 
4769. 

Врз основа на член 90 став (3) од Законот за буџети 
(„Службен весник на Република Северна Македонија“ 
бр. 203/22, 76/24 и 272/24) министерот за финансии до-
несе 

 
П Р А В И Л Н И К 

ЗА НАЧИНОТ НА ИЗДАВАЊЕ НА ОДОБРЕНИЕ 
ЗА ПРЕДЛОЗИ ЗА СКЛУЧУВАЊЕ НА ДОГОВОРИ 
ЗА ФИНАНСИСКИ ЛИЗИНГ НА БУЏЕТСКИТЕ 
КОРИСНИЦИ НА БУЏЕТОТ НА ДРЖАВАТА ИЛИ  

НА ОПШТИНАТА 
 

Член 1 
Со овој правилник подетално се пропишува начинот 

на издавање на одобрение за предлози за склучување на 
договори за финансиски лизинг на буџетските корисни-
ци на Буџетот на државата или на општината. 

 
Член 2 

Матичниот буџетски корисник на Буџетот на држа-
вата или градоначалникот на општината поднесува  
предлог до Министерството за финансии за склучување 
на договор за финансиски лизинг. 

Со предлогот од ставот 1 на овој член потребно е да 
се достави: 

- решение за потреба за склучување на договор за 
финансиски лизинг од раководителот на матичниот бу-
џетски корисник на Буџетот на државата или одлука за 
потреба за склучување на договор за финансиски лизинг 
од Советот на општината;  

- анализа на придобивки од предлогот, проценка на 
годишни фискални импликации од предлогот и извори 
за отплата на обврските кои произлегуваат од предлогот 
и 

- доказ за расположливи средства во рамки на реле-
вантна буџетска апропријација на важечкиот буџет 
и/или други расположиви средства согласно член 50 од 
Законот за буџети. 

За да може да се издаде одобрение за предлогот за 
склучување на договор за финансиски лизинг, буџет-
ските корисници на Буџетот на државата или на општи-
ната треба финансиските обврски кои произлегуваат од 
предлогот да ги имаат планирано во своите буџети. 

   
Член 3 

Врз основа на предлогот и доставената документа-
ција од член 2 ставови 1 и 2 од овој правилник, како  и 
врз основа на планираните буџетски средства согласно 
член 2 став 3 од овој правилник, од страна на Министер-
ството за финансии се издава одобрение за склучување 
на договор за финансиски лизинг. 

 
Член 4 

 Овој правилник влегува во сила со денот на објаву-
вањето во „Службен весник на Република Северна Ма-
кедонија“, а ќе отпочне да се применува од 1 јануари 
2026 година. 

 
Бр. 16-11900/1  

30 декември 2024 година Министер за финансии,
Скопје д-р Гордана Димитриеска-Кочоска, с.р. 

______________ 
4770. 

Врз основа на член 50 став (9) , 51 став (6)  и 52 став 
(2) од Законот за буџети („Службен весник на Републи-
ка Северна Македонија”  бр.203/22  76/24 и 272/24) ми-
нистерот за финансии донесе 

 
П Р А В И Л Н И К 

ЗА НАЧИНОТ ЗА ПРЕЗЕМАЊЕ  ОБВРСКИ ВО БУ-
ЏЕТОТ ЗА ТЕКОВНАТА ГОДИНА И ВО БУЏЕТИТЕ 
ЗА СЛЕДНИТЕ ГОДИНИ И НАЧИНОТ НА РАСПО-
ЛОЖИВОСТ НА ПРАВАТА НА ТРОШЕЊЕ ВО БУ-
ЏЕТОТ ПРЕД ПОЧЕТОКОТ НА ПОСТАПКА ЗА  

ЈАВНА НАБАВКА 
 

Член 1 
Со овој правилник се пропишува начинот за презе-

мање обврски во буџетот за тековната година и во буџе-
тите за следните години и начинот на расположливост 
на правата за трошење во буџетот пред почетокот на 
процесот на јавната набавка. 

 
Член 2 

(1) Преземањето на обврска во буџетот за тековна 
година настанува со: 

1. Склучување договор; 
2. Потпишување преддоговор, писмо за намери или 

друг документ со слични последици - обврска за плаќа-
ње (во натамошниот текст: договор); 

3. Закон; 
4. Подзаконски акт и 
5. Правосилна судска или административна одлука. 
 (2) Преземањето на обврска во буџетот за тековната 

година врз основа на договор, се врши со склучување на 
договор и преддоговор за отпочнување на услугата или 
набавката на стоката за почетокот на реализацијата на 
проектот или програмата.  



 Стр. 14 - Бр. 277                                                                             31 декември 2024 
 

(3) По исклучок од ставот (2) на овој член, презема-
њето на обврска во буџетот за тековната година, може 
да се врши и откако започнала реализацијата на проек-
тот или програмата, доколку е со склучување договор за 
кофинансирање на проект или програма кофинансирана 
од фондови на ЕУ или други донатори. 

(4) Во случај на  преземање на обврска во буџетот по 
основ на тужба, која резултира со парична казна, дого-
ворна казна и/или каков било надоместок што треба да 
се плати, истата треба да се евидентира како претходна 
обврска и да се обезбеди и евидентира соодветна резер-
вација на средства во буџетот. 

 
Член 3 

(1) Пред преземање на обврска во буџетот се прове-
рува расположливоста на средства во рамките на буџет-
ската апропријација од важечкиот буџет (во натамош-
ниот текст: расположиви средства), од страна на буџет-
скиот корисник. 

(2) Расположиви средства за предодобрување се 
средствата во рамките на  буџетската апропријација, кои 
сè уште не се потрошени, резервирани или претходно 
резервирани, а се доволни за пријавување на предоб-
врската. 

(3) Во случај на недоволна расположивост на сред-
ства, истите се обезбедуват со: 

-прераспределба на средства, до степен што се во 
надлежност на буџетскиот корисник, 

 -со  доставување на барање до Министерството за 
финансии или до организационата единица за финан-
сиски услуги на општината, за прераспределување на 
буџетски апропријации или  

-со вршење на промена на предвиденото време за 
спроведување на договорот, планот за плаќање и распо-
редот за плаќање. 

 (4) Проверката на достапноста на средствата од став 
(1) на овој член се врши во Интегриран информациски 
систем за управување со јавните финансии (во поната-
мошниот текст: ИИСУЈФ), со користење на Образецот 
за финансиски елементи на обврска ( во понатамошниот 
текст: Образец за ФЕО). 

 
Член 4 

(1) Пред преземање на повеќегодишна обврска во 
буџетот се проверува расположливоста на средствата за 
целото предвидено времетраење на обврската. Располо-
живоста на средства во буџетот  се проверува односно 
потврдува со добивање на Изјава за достапноста на пра-
вата за трошење за тој период при што треба да се опфа-
ти вкупната вредност на договорот и индикативен рас-
поред по години за плаќања. 

(2) Проверката односно потврдувањето за распо-
ложливоста на средствата од  ставот (1) на овој член,  се 
врши за тековната буџетска година, како и за сите след-
ни буџетски години. 

(3) Изјавата за достапност на правата за трошење со 
која се потврдува расположливоста на средствата од  
ставот( 1) на овој член  се обезбедува  преку ИИСУЈФ 
во вид на  Образец за  ФЕО. 

(4) Во случај на јавна набавка, пред отпочнувањето 
на набавката, од страна на буџетскиот корисник се про-
верува расположливоста на средствата, се обезбедува 
Изјавата за достапност на правата за трошење во буџе-
тот  и се врши резервација на средства за проценетата 
обврска. 

(5) Проверката и обезбедувањето на Изјавата за дос-
тапност на правата за трошење од став (4) на овој член  
и резервацијата на средства за трошење се врши во те-
ковниот буџет и по потреба во буџетите на следните го-
дини. 

(6) Образецот ФЕО од став (3) на овој член, кој ја 
опфаќа вкупната вредност на договорот и индикативни-
от распоред по години за плаќање, поднесен од буџет-
скиот корисник, претставува: 

- потврда за расположливост на правата за трошење 
во буџетот што претставува составен дел на документа-
цијата за јавна набавка  и 

- основа за евидентирање на предобврската, односно 
резервирање на средства за проценетата обврска, во ИИ-
СУЈФ. 

(7) Доколку во било која фаза по започнувањето на 
процесот за јавна набавка, до склучување на договорот 
за јавна набавка, се утврди дека вредноста на договорот 
ќе ја надмине првично проценетата вредност, веднаш 
повторно се проверува расположливоста на средствата, 
при што  се доставува изменето барање и се  добива нова 
Изјава за достапност на правата со која се потврдува 
расположливоста на средствата за трошење во буџетот, 
со што истовремено изменетата соодветна предобврска  
се евидентира во ИИСУЈФ.  

(8) Во случај кога повеќе буџетски корисници обез-
бедуваат средства за одреден проект или активност  и 
склучуваат единствен мултилатерален договор,  еден од 
буџетските корисници вклучени во мултилатералниот 
договор (во натамошниот текст: договорниот орган)  ја 
врши проверката  на расположливоста на средствата кај 
сите буџетски корисници пред преземањето на об-
врската или отпочнувањето на постапката за јавна на-
бавка. 

(9)  Договорниот орган од став  (8 ) на  овој член, во 
име на сите буџетски корисници кои учествуваат во на-
бавката: 

- обезбедува Изјава за достапност на правата, за тро-
шење во случај на склучување договор/склучување на 
обврска која бара плаќање во следните години, или 

- обезбедува Изјава за достапност на правата со која 
се потврдува расположливоста на средствата за троше-
ње во буџетот, како задолжителен составен дел на доку-
ментацијата за јавна набавка, во случај на едногодишна 
јавна набавка. 

(10) Врз основа на внесениот образец ФЕО во ИИ-
СУЈФ од договорниот орган, се  проверува и потврдува 
расположливоста на средствата кај секој учесник буџет-
ски корисник до неговиот дел на учеството и во завис-
ност од потребата, се добива Изјава за достапност на 
правата согласно ставот (9) на овој член. Истовремено, 
во зависност од потребата се евидентира соодветната 
претходна обврска за секој учесник буџетски корисник 
во ИИСУЈФ поединечно, за што буџетскиот корисник 
добива соодветно известување. 

(11) Образецот ФЕО кој договорниот орган  го под-
несува  како заедничко барање на заеднички кумулати-
вен образец ФЕО,  ги содржи сите релевантни податоци 
во врска со предвидениот заеднички договор, што ја оп-
фаќа вкупната вредност на договорот и индикативниот 
распоред за плаќање по години, како и сите потребните  
податоци поврзани со секој од буџетските корисници-
учесници. 

 (12) Договорниот орган преку  ИИСУЈФ  добива 
потврден кумулативен образец ФЕО, кој  претставува 
Изјава за достапност на правата за трошење за заеднич-
киот договор или Изјава за достапност на правата со ко-
ја се потврдува расположливоста на средствата за тро-
шење во буџетот, кој ќе биде составен дел на докумен-
тацијата за јавна набавка. 

(13)   Податоците од заедничкиот кумулативен обра-
зец ФЕО од став (12) на овој член , соодветно се евиден-
тираат во ИИСУЈФ  за секој учесник буџетски корисник, 
вклучително и договорниот орган. Секој од буџетските 
корисници учесници се известува со доставување пое-
динечен образец на ФЕО, кој ги содржи податоците пов-
рзани со неговиот дел како и соодветната резервација на 
средства и евидентираната претходна обврска. 

 
Член 5 

(1) Преземените обврски во буџетот се евидентираат 
во ИИСУЈФ од страна на буџетскиот корисник во рок 
од пет работни дена по склучувањето на договорот, из-
давањето на правен акт или превземањето на обврската.  

(2) Рокот за евидентирање на договор од став (1) на 
овој член  се применува и кога буџетски корисник склу-
чил мултилатерален договор, при што буџетскиот ко-
рисник го евидентира својот дел во висина на учеството 
во вкупната вредност на договорот. 

(3) Следењето на спроведувањето на преземената 
обврска во буџетот се врши од страна на буџетскиот ко-
рисник кој особено ги следи променливите услови кои 
можат да влијаат врз нивните финансиски елементи. 

(4) Во случај на настанати промени, кои се предви-
дени со самиот договор или  поединечните правни акти, 
а кои првенствено влијаат на распоредот за плаќање во 
договорениот период за спроведување на договорот или 
поединечните правни акти, буџетскиот корисник вед-
наш врши промена во евиденцијата на обврските. 

(5) Во случај на настанати промени, кои бараат из-
мена или дополнување на договорот или поединечниот 
правен акт и/или кои, покрај распоредот на плаќања, 
влијаат врз други финансиски елементи на истите, како 
што се вкупната вредност,  буџетските резервации и 
други средства што треба да се резервираат,  буџетскиот 
корисник веднаш ги евидентира промените во распоре-
дот на плаќања во ИИСУЈФ пред  склучување на  изме-
нетиот/дополнетиот договор или поединечниот правен 
акт.  

(6) Во случај на промени кои резултираат со пред-
времено раскинување на договорот или  престанок на 
важење на поединечните правни акти, буџетскиот ко-
рисник го регистрира договорот или поединечниот пра-
вен акт како предвремено раскинат, односно престанат 
и ја затвора  соодветната обврска во ИИСУЈФ. 

7) Секое дополнување, измена,  или предвремено 
раскинување, односно престанување на договор или по-
единечниот правен акт се врши од страна на буџетскиот 
корисник со употреба на Образецот ФЕО, кон кој се 
приложува дополнетиот или изменетиот договор или 
поединечен правен акт.  

 
Член 6 

 Преземената обврска се затвора од страна на буџет-
скиот корисник кога е извршен договорот или поеди-
нечниот правен акт, односно сите стоки се испорачани 
и/или  се извршени услуги, и се извршени  плаќања по 
целокупната документација поврзана со договорот или 
поединечниот правен акт. 

 
Член 7 

Овој  правилник влегува во сила наредниот ден од 
денот на објавувањето во „Службен весник на Републи-
ка Северна Македонија“, а ќе отпочне да се применува 
од 1 јануари 2026 година. 

 
Бр. 09-11903/1  

30 декември 2024 година Министер за финансии, 
               Скопје м-р Гордана Димитриеска-Кочоска, с.р. 

______________ 
4771. 

Врз основа на член 5 став (3) од Законот за буџети 
(„Службен весник на Република Северна Македонија“  
бр.203/22, 76/24 и 272/24), министерот за финансии до-
несе 

 
П Р А В И Л Н И К 

ЗА ОРГАНИЗАЦИСКАТА КЛАСИФИКАЦИЈА 
 

Член 1 
Со овој правилник поблиску се пропишува органи-

зациска класификација. 
 

Член 2 
Организациската класификација на буџетските ко-

рисници од член 1 на овој правилник е класификација 
на матичен буџетски корисник, раздел и буџетски ко-
рисник за да се утврдат надлежностите на субјектите за 
планирање и управување со јавните средства и вработе-
ните заради постигнување на зацртаните цели. 

 
Член 3 

Организациската класификација од член 2 на овој 
правилник е дадена во Прилог, кој е составен дел на овој 
правилник. 

 
Член 4 

Овој правилник влегува во сила со денот на објаву-
вањето во „Службен весник на Република Северна Ма-
кедонија”, а ќе отпочне да се применува од 1 јануари 
2026 година. 

 
Бр. 09-13548/1  

30 декември 2024 година Министер за финансии, 
               Скопје м-р Гордана Димитриеска-Кочоска, с.р. 

4772. 

Врз основа на член 5 став (3) од Законот за буџети 

(„Службен весник на Република Северна Македонија“  

бр.203/22, 76/24 и 272/24), министерот за финансии до-

несе 

 

П Р А В И Л Н И К 

ЗА ПРОГРАМСКА КЛАСИФИКАЦИЈА 

 

Член 1 

Со овој правилник поблиску се пропишува програ-

мската класификација. 

 

Член 2 

Програмската класификација опфаќа поделба на бу-

џетот на политики, програми, потпрограми и проекти 

или активности дефинирани со планските документи, 

истовремено групирајќи ги заедно сите јавни услуги и 

активности со заедничка цел и исход низ организацио-

ната структура. 

 

Член 3 

Програмската класификација се состои од следните 

компоненти: 

1. Политика е област на дејствување и претставува 

група на програми со заеднички општи среднорочни 

или долгорочни цели; 

2. Програма е потесна област во рамки на полити-

ката, која ги следи заедничките специфични среднороч-

ни цели. Една програма може да има една или повеќе 

потпрограми; 

3. Потпрограма е подетално разработен дел од прог-

рама со краткорочни до среднорочни цели и се состои 

од проекти и /или активности; 

4. Проект е збир на меѓусебно поврзани задачи со 

јасно дефинирани цели што треба да се извршат во од-

реден период и во рамки на планираните расходи и дру-

ги одливи. Проект за јавна инвестиција е планирање, де-

финирање, буџетирање, склучување договори, следење 

и завршување на инвестициите во јавна економска и оп-

штествена инфраструктура, кои во текот на инвестира-

ње или оперативно користење се финансира или кофи-

нансира од јавни приходи и други приливи, сопствени 

приходи на јавните субјекти, средства добиени од буџе-

тот на Европска Унија или други развојни партнери, 

вклучувајќи и задолжувања или за кои ќе се бара изда-

вање на гаранција во согласност со законот со кој се уре-

дува јавниот долг, и  

5. Активност е збир на меѓусебно поврзани задачи со 

јасно дефинирани цели и не може да се дефинира како 

проект. 

 

Член 4 

Овој правилник влегува во сила со денот на објаву-

вањето во „Службен весник на Република Северна Ма-

кедонија“, а ќе отпочне да се применува 01 јануари 2026 

година. 

 

Бр. 08-13549/1  

30 декември 2024 година Министер за финансии, 

         Скопје м-р Гордана Димитриеска-Кочоска, с.р. 

__________ 

4773. 

Врз основа на член 5 став (3) од Законот за буџети 

(„Службен весник на Република Северна Македонија“  

бр.203/22, 76/24 и 272/24), министерот за финансии до-

несе 

 

П Р А  В И Л  Н И К 

ЗА БУЏЕТСКА КЛАСИФИКАЦИЈА ПО ИЗВОРИ 

НА ФИНАНСИРАЊЕ 

 

Член 1 

Со овој правилник поблиску се пропишува буџет-

ската класификација по извори на финансирање. 

 

Член 2 

Буџетската класификација по извори на финансира-

ње ги класифицира приходите и другите приливи во 

групи во однос на конкретните видови и намени на рас-

ходите и на другите одливи.  

 

Член 3 

Изворите на финансирање од член 2 на овој правил-

ник се класифицирани во следните класи и групи:  

Реден 
број

КЛАСА Ознака ГРУПА

10 Основен буџет 630 и 631

11 Основен буџет 631

12 Основен буџет 637

13 Основен буџет 603

20 Задолжување во земјата 786
21 Задолжување во странство 786
30 Донации во земјата 785
31 Странски донации 785
40 Самофинансирање 787
41 Универзитети 788
50 Депозитни сметки 696
60 Друго 789
61 Друго 889
62 Друго
10 Основен буџет 660
14 Основен буџет 661
15 Основен буџет 662
20 Задолжување во земјата  786
21 Задолжување во странство 786
30 Донации во земјата 785
31 Странски донации 785
50 Депозитни сметки 696
60 Друго 789

61 Друго 889

62 Друго
10 Основен буџет 630
12 Основен буџет 637
13 Основен буџет 603
20 Задолжување во земјата  786
21 Задолжување во странство 786
30 Донации во земјата 785
31 Странски донации 785
40 Самофинансирање 787
50 Депозитни сметки 696
60 Друго 789
61 Друго 889
62 Друго
70 Самопридонес на општините (784)
80 Дотации 930
81 Дотации 937
82 Дотации 903

Општини03

01 Централна власт

Социјални фондови02

Член 4 

Овој правилник влегува во сила со денот на објавувањето во „Службен весник на Република Северна Ма-
кедонија“, а ќе отпочне да се применува од 01 јануари 2026 година. 

  
Бр. 08-13550/1  

30 декември 2024 година Министер за финансии, 
                                     Скопје                                           м-р Гордана Димитриеска-Кочоска, с.р. 

__________ 
 

4774. 
Врз основа на член 5 став (3) од Законот за буџети („Службен весник на Република Северна Македонија“  

бр.203/22, 76/24 и 272/24), министерот за финансии,  донесе 
 

П Р А В И Л Н И К 
ЗА ФУНКЦИОНАЛНА КЛАСИФИКАЦИЈА 

 
Член 1 

Со овој правилник поблиску се пропишува функционалната класификација. 
 

Член 2 
(1) Функционалната класификација ги класифицира расходите и другите одливи на Буџетот според нивните 

функционални општи и конкретни цели за кои се наменети, согласно со прифатената меѓународна класифика-
ција пропишана од страна на Обединетите нации (во натамошниот текст „КОФОГ класификација“). 

(2) КОФОГ е хиерархиска класификација на три нивоа: области, групи и класи. 
 

Член 3 
(1) Функционалните области се класифицираат на двоцифрени ставки во 10 области: 
01 Општи јавни услуги; 
02 Одбрана; 
03 Јавен ред и мир; 
04 Економски работи; 
05 Заштита на животната средина; 
06 Домување и инфраструктура на заедницата; 
07 Здравство (се користат 4 од 6 групи); 
08 Рекреација, култура и религија; 
09 Образование и 
10 Социјална заштита. 
 (2) Групите се делови во рамките на функционалните области кои користат едноцифрена ставка.  
(3) Класа е најниско ниво на функционалната класификација.  

 
Член 4 

Функционалната класификација, од член 3 на овој правилник е дадена во Прилог, кој е составен дел на овој 
Правилник. 

 
Член 5 

Овој правилник влегува во сила со денот на објавувањето во „Службен весник на Република Северна Ма-
кедонија“, а ќе отпочне да се применува од 1 јануари 2026 година. 

 
       Бр. 08-13577/1  
30 декември 2024 година Министер за финансии, 
                Скопје    м-р Гордана Димитриеска-Кочоска, с.р. 

 Стр. 36 - Бр. 277                                                                             31 декември 2024 

 4775. 

Врз основа на член 4 став (5) од Законот за буџети („Службен весник на Република Северна Македонија“ 

бр. 203/22, 76/24 и 272/24), министерот за финансии, донесе 

 

П Р А В И Л Н И К 

ЗА ФОРМАTA, СОДРЖИНАTA, ВОСПОСТАВУВАЊЕТО И НАЧИНОТ НА ОДРЖУВАЊЕ НА  

РЕГИСТАРОТ НА ЈАВНИ СУБЈЕКТИ 

 

Член 1 

Со овој правилник се пропишува формата, содржината, воспоставувањето и начинот на одржување на Ре-

гистарот на јавни субјекти (во понатамошниот текст: Регистар).  

  

Член 2 

Регистарот се води во електронска форма. 

 

Член 3 

Формата и содржината на Регистарот од членот 2 од овој правилник се дадени во Прилог, кој се составен 

дел на овој правилник. 

 

Член 4 

Регистарот се воспоставува на тој начин што секој правен субјект основан директно или индиректно од 

страна на државата или од општините се евидентира во Регистарот.  

Секој нов правен субјект основан директно или индиректно од страна на државата или од општините се 

евидентира во Регистарот врз основа на барање за регистрација во Регистарот, кој се одржува од страна на 

Министерството за финансии. 

Барањето од ставот 2 на овој член и Упатството за негово пополнување се објавуваат на веб-страната на 

Министерството за финансии. 

При секоја промена на јавните субјекти запишани во Регистарот, во рок од осум дена од денот на настана-

тата промена се доставуваат податоци до Министерство за финансии со цел ажурирање на податоците во Ре-

гистарот. 

 

Член 5 

Овој правилник влегува во сила наредниот ден од денот на објавувањето во „Службен весник на Република 

Северна Македонија“. 

 

Бр. 08-13578/1  

30 декември 2024 година Министер за финансии, 

                                    Скопје                                              м-р Гордана Димитриеска-Кочоска, с.р. 

4776. 

Врз основа на член 5 став (3) од Законот за буџети („Службен весник на Република Северна Македонија“  

бр.203/22, 76/24 и 272/24), министерот за финансии, донесе 

 

П Р А В И Л Н И К 

ЗА ЕКОНОМСКА КЛАСИФИКАЦИЈА 

 

Член 1 

Со овој правилник поблиску се пропишува економската класификација. 

 

Член 2 

Економската класификација ги класифицира приходите и другите приливи (во натамошниот текст: приход-

на класификација) согласно со нивната природа, како и расходите и другите одливи (во натамошниот текст: 

расходна класификација) согласно со нивната економска намена.  

 

Член 3 

Приходната класификација од членот 2 од овој правилник е дадена Прилог 1, кој е составен дел на овој 

правилник. 

 

Член 4 

Расходната класификација од членот 2 од овој правилник е дадена во Прилог 2, кој е составен дел на овој 

правилник. 

 

Член 5 

Овој правилник влегува во сила со денот на објавувањето во „Службен весник на Република Северна Маке-

донија, а ќе отпочне да се применува од 1 јануари 2026 година. 

 

Бр. 08-13579/1  

30 декември 2024 година Министер за финансии, 

Скопје м-р Гордана Димитриеска-Кочоска, с.р. 

31 декември 2024  Бр. 277 - Стр. 77 

31 декември 2024  Бр. 277 - Стр. 99 

 Стр. 114 - Бр. 277                                                                             31 декември 2024 

4777. 

Врз основа на член 114 став (5) од Законот за буџети („Службен весник на Република Северна Македонија“ 

бр. 203/22, 76/24 и 272/24), министерот за финансии донесе 

 

П Р А В И Л Н И К 

ЗА ФОРМАТА И СОДРЖИНАТА НА  

ПРЕКРШОЧНИОТ ПЛАТЕН НАЛОГ 

 

Член 1 

Со овој правилник се пропишува формата и содржината на прекршочниот платен налог. 

 

Член 2 

(1) Прекршочниот платен налог за одговорното лице во правното лице буџетски корисник е отпечатен на 

хартија во бела боја во А4 формат. 

(2) Формата и содржината на прекршочниот платен налог од ставoт (1) на овој член се дадени во Прилог 1, 

кој е составен дел на овој правилник. 

 

Член 3 

(1) Прекршочниот платен налог за одговорното лице во правното лице-матичен буџетски корисник е отпе-

чатен на хартија во бела боја во А4 формат. 

(2) Формата и содржината на прекршочниот платен налог од ставот (1) на овој член се дадени во Прилог 2, 

кој е составен дел на овој правилник. 

 

Член 4 

(1) Прекршочниот платен налог за градоначалникот на општината е отпечатен на хартија во бела боја во А4 

формат. 

(2) Формата и содржината на прекршочниот платен налог од ставот (1) на овој член се дадени во Прилог 3, 

кој е составен дел на овој правилник. 

 

Член 5 

(1) Прекршочниот платен налог за одговорното лице во јавно претпријатие, друг јавен субјект или друго 

правно лице е отпечатен на хартија во бела боја во А4 формат. 

(2) Формата и содржината на прекршочниот платен налог од ставот (1) на овој член се дадени во Прилог 4, 

кој е составен дел на овој правилник. 

 

Член 6 

Овој правилник влегува во сила со денот на објавувањето во „Службен весник на Република Северна Маке-

донија“, а ќе отпочне да се применува од 1 јануари 2026 година. 

 

Бр. 08-13580/1  

30 декември 2024 година Министер за финансии, 

                                          Скопје                                              м-р Гордана Димитриеска-Кочоска, с.р. 

4778. 
Согласно член 8 став (7) од Законот за буџети („Службен весник на Република Северна Македонија“ 

бр.203/22, 76/24 и 272/24) министерот за финансии донесе 

 

П Р А В И Л Н И К 

ЗА ФОРМАТА И СОДРЖИНАТА  НА ОБРАЗЕЦОТ ЗА ПРОЦЕНКА НА СРЕДНОРОЧНИ  ФИСКАЛНИ 

ИМПЛИКАЦИИ 

 

Член 1 

Со овој правилник  се пропишува  формата и содржината на Образецот за проценка на среднорочни фис-

кални импликации. 

 

Член 2 

(1) Образецот за проценка на среднорочни фискални импликации се печати во А4 формат на хартија во бела 

боја. 

(2) Формата и содржината на Образецот за проценка на среднорочни фискални импликации се дадени во 

Прилог кој е составен дел на овој правилник. 

 

Член 3 

Овој правилник влегува во сила со денот на објавувањето во „Службен весник на Република Северна Маке-

донија“. 

 

Бр. 08-13581/1  

30 декември  2024 година Министер за финансии, 

Скопје м-р Гордана Димитриеска-Кочоска, с.р. 

4779. 

Врз основа на член 46 став (5) од Законот за буџети 
(„Службен весник на Република Северна Македонија“ 
бр.203/22, 76/24 и 272/24) министерот за финансии до-
несе  

          
У П А Т С Т В О 

ЗА НАЧИНОТ НА ПЛАНИРАЊЕ НА ЛИКВИД-
НОСТА НА БУЏЕТОТ 

               
Член 1 

Со ова упатство поблиску се пропишува начинот на 
планирање на ликвидноста на буџетот. 

 
Член 2 

(1) По започнување на примената на буџетот од 
страна на Министерството за финансии врз основа на 
податоците од матичните буџетски корисници се ут-
врдува динамиката на проценетите буџетски приходи и 
приливи и расходи и одливи по месеци во текот на бу-
џетската година. Проценетата динамика се користи за 
управување со квотите, одредување на квоти по кварта-
ли или други периоди (во натамошниот текст: квоти), 
следење на реализацијата на буџетските приливи и од-
ливи, како и планирање и управување со ликвидноста на 
буџетот. 

(2) Во почетната проценка на динамиката за дадена 
буџетска година се земаат во предвид: 

1. Податоците за реализација на буџетите од прет-
ходните три до пет години, ажурирани за најновите про-
мени во економското, фискалното и монетарното опкру-
жување; 

2. Обврските пренесени од претходната буџетска го-
дина; 

3. Динамиката на евидентираните повеќегодишни 
обврски преземени од буџетските корисници во прет-
ходните години; 

4. Роковите за исплата на евидентираните обврски 
кои произлегуваат од задолжувањето; 

5. Финансиските планови на матичните буџетски ко-
рисници и 

6. Сите други релевантни податоци достапни во Ин-
тегрираниот информациски систем за управување со 
јавни финансии, вклучително и за непредвидени об-
врски. 

(3) При изготвување на проценетата динамика од 
страна на Министерството за финансии во соработка со 
матичните буџетски корисници се определува периодот 
за плаќање за редовните месечни буџетски расходи и 
тоа: 

1. Плати и пензии; 
2. Расходи за стоки и услуги (комунални расходи); 
3. Социјални трансфери; 
4. Трансфери до општините; 
5. Трансфери до фондовите за социјално осигурува-

ње и 
6. Други редовни месечни буџетски расходи. 
(4) Проценетата динамика редовно се ажурира од 

страна на Министерството за финансии согласно реално 
остварените приходи и приливи и расходи и одливи за 

соодветниот период, како и за какви било значајни про-
мени во економското и фискалното опкружување кои не 
биле претходно проценети. 

(5) Податоците потребни за изработка на проценката 
на динамиката ги обезбедуваат матичните буџетски ко-
рисници во кои се опфатени и буџетските корисници 
кои се под нивна надлежност. 

(6) Податоците се внесуваат во соодветна база на по-
датоци од страна на буџетските корисници и автоматски 
се генерираат и преземаат од страна на Министерството 
за финансии, кои можат да бидат директно преземени 
од базата на податоци на Интегрираниот информациски 
систем за управување со јавни финансии или преку со-
одветни интерфејси од надворешните системи (Минис-
терство за финансии - Управа за јавни приходи, Минис-
терство за финансии - Царинска управа и други поврза-
ни информациски системи).  

(7) По барање на Министерство за финансии или ма-
тичниот буџетски корисник, буџетскиот корисник треба 
да ги достави сите дополнителни информации кои се-
уште не се внесени и достапни во Интегрираниот ин-
формациски систем за управување со јавни финансии. 

(8) Од страна на Министерството за финансии во со-
работка со матичните буџетски корисници се утврдува-
ат квоти на матичните буџетски корисници во текот на 
целата буџетска година. 

(9) Матичниот буџетски корисник ги распределува 
донесените квоти на буџетските корисници под негова 
надлежност. 

(10) Во квартал или друг период за кој е одредена 
квота, буџетскиот корисник може да изврши плаќања до 
износот што е на располагање. Буџетскиот корисник не 
може да врши плаќања пред соодветната квота да биде 
евидентирана во Интегрираниот информациски систем 
за управување со јавни финансии. 

(11) Утврдените квоти на матичните буџетски ко-
рисници и на буџетските корисници под нивна надлеж-
ност се евидентираат во Интегрираниот информациски 
систем за управување со јавни финансии. 

(12) При утврдување или усогласување на квотите 
на матичен буџетски корисник се земаат во предвид: 

1. Утврдената проценета динамика; 
2. Годишниот финансиски план на матичниот буџет-

ски корисник, со сите проектирани приходи и приливи, 
вклучувајќи ги приходите од сопствените активности и 
оние на буџетските корисници под негова надлежност и 
сите негови  расходи и одливи; 

3. Сите евидентирани обврски на буџетскиот корис-
ник вклучително и датуми на достасување на плаќа-
њата; 

4. Информации обезбедени од матичните буџетски 
корисници за евентуално очекуваната промена во нив-
ните финансиски планови; 

5. Ликвидност на буџетот врз основа на движењето 
на салдото на Единствената трезорска сметка и проце-
нетите кумулативни приливи за соодветните периоди; 

6. Сезонската компонента на буџетските расходи и 
7. Други релевантни податоци. 
(13) Од страна на матичните буџетски корисници во 

Интегрираниот информациски систем за управување со 
јавни финансии се обезбедуваат и внесуваат сите дос-

тапни информации за очекуваните приходи и приливи, 
како и расходи и одливи за матичниот буџетски корис-
ник и за буџетските корисници под негова надлежност 
кои се потребни за одредување или прилагодување на 
предлог квотите. 

(14) Во периодот за кој се определени квотите Ми-
нистерството за финансии може по барање на матичен 
буџетски корисник да разгледа зголемување на неговата 
квота.   

(15) Од страна на Министерството за финансии мо-
же да се овозможи зголемување на квотата на матични-
от буџетски корисник, доколку: 

- за истиот износ се намалуваат квотите на други ма-
тични буџетски корисници и 

- наплатените приходи и другите приливи, се пови-
соки од првично проценетите за тој период. 

(16) При зголемувањето на тековната квота треба со-
одветно да се намалат квотите во следниот период на 
матичниот буџетски корисник.   

(17) Матичниот буџетски корисник може на барање 
на буџетски корисник под негова надлежност да ја  при-
лагоди  неговата квота и да овозможи зголемување на 
квотата на тој буџетски корисник, доколку: 

- во ист износ се намалуваат квотите на другите бу-
џетски корисници под негова   надлежност и 

- е овозможено зголемување на квотата на матични-
от буџетски корисник од страна на Министерството за 
финансии. 

(18) Изменетата квота на матичниот буџетски корис-
ник или на буџетскиот корисник под негова надлежност 
се евидентира во Интегрираниот информациски систем 
за управување со јавни финансии од страна на матични-
от буџетски корисник. 

(19) Секое прилагодување на квотата на буџетскиот 
корисник за тековниот период ќе резултира со соодвет-
но прилагодување на квотите на тој буџетски корисник, 
утврдени за останатите квартали или за друг период до 
крајот на буџетската година. 

(20) Податоците и другите информации од овој член 
треба да бидат соодветно пополнети, дигитално потпи-
шани и обработени и во рамките на Интегрираниот ин-
формациски систем за управување со јавни финансии. 

 
Член 3 

Планирањето на ликвидноста на буџетот на држава-
та преку месечниот план за извршување на буџетот се 
состои од: 

1. месечни проекции на приходи и приливи и 
2. месечни проекции на расходи и одливи.   
 

Член 4 
(1) Месечните проекции на приходи и приливи се ут-

врдуваат од страна на Министерството за финансии врз 
основа на проекциите на приходите и приливите внесе-
ни во Интегрираниот информациски систем за управу-
вање со јавни финансии или обезбедени од надворешни 
системи кои се достапни во Министерството за финан-
сии. 

(2) Месечните проекции на приходи и приливи Ми-
нистерството за финансии - Управата за јавни приходи 
и Министерството за финансии - Царинската управа,  

како и матичните буџетски корисници ги обезбедуваат 
најдоцна до 25-ти во тековниот месец за наредниот ме-
сец. 

(3) По барање на Министерството за финансии, Ми-
нистерството за финансии - Управата за јавни приходи 
и Министерството за финансии - Царинската управа, 
матичен буџетски корисник или буџетски корисник ги 
доставуваат сите достапни дополнителни информации 
поврзани со нивните проектирани приходи и други при-
ливи. 

(4) Месечните проекции на приходи и приливи ги 
опфаќаат и проектираните приливи од финансиски ак-
тивности како што се издавање должнички инструменти 
и задолжување.  

(5) Во текот на месецот за кој се однесува месечната 
проекција на  приходи и приливи, Министерството за 
финансии - Управата за јавни приходи, Министерството 
за финансии - Царинската управа и матичните буџетски 
корисници треба да го известат Министерството за фи-
нансии за секоја позначајна промена  што може да вли-
јае на динамиката или висината на нивните проекции на 
месечните приходи и приливи, а во случај на поголеми 
отстапувања истите веднаш го известуваат Министер-
ството за финансии. 

(6) Во текот на месецот за кој се однесува месечната 
проекција на приходи и  приливи, буџетскиот корисник 
треба да го информира својот матичен буџетски корис-
ник за секоја позначајна промена што може да влијае на 
динамиката или висината на неговите месечни проек-
ции на приходи и приливи, а во случај на поголеми от-
стапувања истите веднаш го известуваат матичниот бу-
џетски корисник. 

 
Член 5 

(1) Месечните проекции на расходи и одливи се ут-
врдуваат од страна на Министерството за финансии, врз 
основа на  проекции на месечните планови за извршува-
ње на буџетот на матичните буџетски корисници, во 
согласност со месечните проекции на  приходите и при-
ливите внесени во Интегрираниот информациски сис-
тем за управување со јавни финансии или обезбедени од 
надворешни системи кои се достапни во Министерство-
то за финансии. 

(2) Месечниот план од ставот (1) на овој член прет-
ставува збир од месечни планови за извршување на бу-
џетот на матичните буџетски корисници. 

(3) Матичниот буџетски корисник го внесува својот 
предложен месечен план од ставот (1) на овој член во 
Интегрираниот информациски систем за управување со 
јавни финансии најдоцна во рок од седум дена пред по-
четокот на месецот за кој се однесува и истиот ги опфа-
ќа расходите и одливите на сите буџетски корисници 
под негова надлежност, при што не треба да го надмине 
износот на расположливата квота на матичниот буџет-
ски корисник за тој период. 

(4) По барање на Министерството за финансии од 
страна на матичниот буџетски корисник се обезбедува-
ат сите достапни дополнителни информации во врска со 
неговиот предложен месечен план од ставот (1) на овој 
член. На барање на матичниот буџетски корисник, од 

страна на буџетскиот корисник под негова надлежност 
се обезбедуваат сите достапни дополнителни информа-
ции поврзани со неговите проценети расходи и одливи.   

(5) Доколку матичен буџетски корисник не го внесе 
својот предложен месечен план од ставот (1) на овој 
член во Интегрираниот информациски систем за упра-
вување со јавни финансии во рокот утврден во ставот 
(3) на овој член или ако не ги обезбеди бараните допол-
нителни информации согласно ставот (4) на овој член, 
од страна на Министерство за финансии се изготвува 
проценет месечен план за извршување на буџетот на тој 
матичен буџетски корисник. Проценетиот месечен план 
на матичниот буџетски корисник се состои од сите ре-
левантни податоци како што се датумите на достасува-
ње на неплатените обврски и налози за плаќања кои се 
веќе внесени и достапни во Интегрираниот информа-
циски систем за управување со јавни финансии. 

(6) Доколку предложениот месечен план за извршу-
вање на буџетот на матичен буџетски корисник го над-
минува износот на неговата расположлива квота, матич-
ниот буџетски корисник, заедно со предложениот месе-
чен план за извршување на буџетот до Министерството 
за финансии поднесува и барање за усогласување на 
квотата. 

 
Член 6 

Ова упатство влегува во сила со денот на објавува-
њето во „Службен весник на Република Северна Маке-
донија“, а ќе започне да се применува од 1 јануари 2026 
година. 

 
        Бр. 09-11901/1  
30 декември 2024 година Министер за финансии,
           Скопје    м-р Гордана Димитриеска-Кочоска, с.р. 

__________ 
4780. 

Врз основа на член 71 став (6) од Законот за буџети 
(„Службен весник на Република Северна Македонија“ 
бр. 203/22, 76/24 и 272/24) министерот за финансии до-
несе 
 

У П А Т С Т В О  
ЗА НАЧИНОТ НА УПРАВУВАЊЕ СО ЛИКВИД-

НОСТА НА СИСТЕМОТ НА ЕДИНСТВЕНА  
ТРЕЗОРСКА СМЕТКА 

 
Член 1 

Со ова упатство поблиску се пропишува начинот на 
управување со ликвидноста на системот на Единствена 
трезорска сметка (во понатамошниот текст: ЕТС). 

 
Член 2 

(1) Со ликвидноста на системот на ЕТС управува 
Министерството за финансии, преку неговата организа-
циона единица Трезор (во натамошниот текст: Трезор). 

(2) Трезорот  управува со ликвидноста на системот 
на ЕТС врз основа на редовни проекции за парични те-
кови вклучувајќи месечни планови за извршување на 
буџетот, управување со динамиката на извршување на 
плаќањата и други активности релевантни за ликвид-
носта на системот ЕТС.  

(3) При управувањето со ликвидноста на системот 
на ЕТС, се користат функционалностите на Интегрира-
ниот информациски систем за управување со јавни фи-
нансии. 

 
Член 3 

(1) Од страна на Министерството за финансии се ин-
вестира вишокот на ликвидни средства како краткороч-
ни депозити во Народна банка на Република Северна 
Македонија, комерцијални банки или штедилници со 
седиште во Република Северна Македонија кои имаат 
дозвола за давање банкарски услуги во земјата. 

(2) Вишокот на ликвидни средства може да се инвес-
тираат надвор од ЕТС со цел зголемување на вредноста 
(приносот) на инвестициите, при што од страна на  Ми-
нистерството за финансии се инвестира за средствата за 
каматата и другите приноси да бидат повисоки од тро-
шоците поврзани со инвестирањето. Инвестирањето во 
краткорочни депозити, краткорочни заеми или купува-
ње финансиски инструменти на пазарот на пари треба 
да се во согласност со принципите на сигурност, лик-
видност и рентабилност, при што сите средства инвес-
тирани надвор од  ЕТС се сметаат за дел од системот на 
ЕТС и истиот  се управува како единствен фонд на сред-
ства. 

(3) Износот на ликвидни средства достапни за инвес-
тирање се утврдува врз основа на ликвидносни проек-
ции од страна на Трезорот. Ликвидносните проекции се 
изготвуваат на годишна основа и се ажурираат најмалку 
на неделна основа. Буџетските корисници поднесуваат 
квоти и месечни планови за извршување на буџетот ка-
ко основа за планирање на ликвидноста. При ажурирање 
на квоти и месечни планови за извршување на буџетот  
истите треба да се најават до Трезорот.  

(4) Проекцијата се базира на податоци за приливи и 
одливи од претходни години, податоци за временската 
динамика на планираните приливи и одливи на јавниот 
долг, податоци  за очекуваните приходи и поврат на да-
нок, податоци за очекуваните приходи од царината, по-
датоци за капитални проекти, податоци на фондовите и 
други релевантни податоци. При изготвување на проек-
цијата се зема во предвид  временскиот период на пла-
ќањето на обврските со цел да се усогласи временскиот 
период на одливите со приливите. 

 
Член 4 

Во рамките на системот на ЕТС во трезорската глав-
на книга се врши управување со ликвидноста преку ге-
нерирање на проекции за приливи и одливи. На редовна 
основа се врши усогласување на податоците за управу-
вање со ликвидноста и од страна на Трезорот се изгот-
вува посебен финансиски извештај кој е прилог на зав-
ршната сметка. 

 
Член 5 

Ова упатство влегува во сила со денот на објавува-
њето во „Службен весник на Република Северна Маке-
донија“, а ќе започне да се применува од 1 јануари 2026 
година. 

 
Бр. 09-11902/1  

30 декември 2024 година Министер за финансии,
              Скопје м-рГордана Димитриеска-Кочоска, с.р.

4781. 
Врз основа на член 15 став (4) од Законот за буџети 

(„Службен весник на Република Северна Македонија” 
бр.203/22, 76/24 и 272/24), министерот за финансии до-
несе 

 
У П А Т С Т В О 

ЗА НАЧИНОТ НА ПОДГОТОВКА НА МАКРОЕ-
КОНОМСКИТЕ И ФИСКАЛНИТЕ ПРОЕКЦИИ 
И ПРОЦЕСОТ НА КООРДИНАЦИЈА МЕЃУ ОР-
ГАНИЗАЦИСКИТЕ ЕДИНИЦИ И ИНСТИТУ-
ЦИИ ПОВРЗАНИ СО МАКРОЕКОНОМСКОТО И  

ФИСКАЛНОТО ПРОЕКТИРАЊЕ 
 

Член 1 
Со ова упатство се пропишува начинот на подготов-

ка на макроекономските и фискалните проекции и про-
цесот на координација меѓу организациските единици и 
институции поврзани со макроекономското и фискално-
то проектирање. 

 
Член 2 

Mакроекономските и фискалните проекции се сод-
ржани во Фискалната стратегија за тековната и следните 
пет фискални години, изработена согласно членовите 
16, 17, 18 и 19 од Законот за буџети. 

 
Член 3 

(1) Согласно Планот со временски рокови за подго-
товка на Фискалната стратегија за соодветната фискал-
на година од член 17 од Законот за буџети, Министер-
ството за финансии-Секторот за буџети и фондови (во 
понатамошниот текст: Секторот за буџети и фондови) 
доставува циркуларно писмо со цел добивање на пода-
тоци, до секторите во рамки на Министерство за финан-
сии и тоа: 

- Секторот за економска политика и развој; 
- Секторот за трезор; 
- Секторот за јавни приходи и даночна и царинска 

политика;  
- Секторот за меѓународни финансиски односи;  
- Секторот за управување со јавен долг; 
- Секторот за управување со јавни инвестиции; 
- Секторот за управување со средствата од инстру-

ментот за претпристапна помош - ИПА и 
- други сектори во рамки на Министерството на фи-

нансии. 
(2) Секторот за економска политика и развој доста-

вува податоци за: 
- реализирани макроекономски движења за претход-

ната година и за изминатите месеци од тековната го-
дина, како и макроекономски проекции за тековната го-
дина и следните пет години, вклучувајќи ги најмалку 
проекциите за реален и номинален БДП, инфлација, 
надворешно-трговска размена и пазар на труд; 

- споредба на реализацијата на дадените макроеко-
номски параметри со истите од претходниот Буџет и 
фискална стратегија, како и квалитативно и квантита-
тивно објаснување на главните отстапувања; 

- споредба на проекциите на дадените параметри со 
претходната фискална стратегија, како и квалитативно 
и квантитативно објаснување на главните промени, 
вклучително и на промените во политиките; 

- споредба на остварениот и проектираниот реален 
БДП и инфлација, со други релевантни домашни и ме-
ѓународни институции, како и кратко објаснување на 
главните разлики, каде што е тоа можно; 

- макрофискални ризици, вклучувајќи фискални ри-
зици поврзани со потенцијалните обврски и конкретни 
ризици со квантитативно и квалитативно објаснување 
на ефектите врз клучните макроекономски и фискални 
параметри; 

- образложение за усогласеност, односно отстапува-
ње од фискалните правила и за евентуални отстапувања 
од фискалните цели утврдени во претходната фискална 
стратегија; 

- анализа на долгорочната фискална одржливост и 
- други потребни информации и податоци. 
(3) Секторот за трезор доставува податоци за: 
- реализација на приходите и расходите на Буџетот 

на државата за претходната година и за изминатите ме-
сеци од тековната година; 

- споредба на реализацијата на горенаведените пара-
метри со претходниот Буџет и фискална стратегија, како 
и квалитативно и квантитативно објаснување на главни-
те отстапувања;  

- опис и статус на реализацијата согласно член 2 точ-
ка 24 од Законот за буџети, во однос на субјектите на 
општа власт класифицирани во Сектор Држава (С.13) 
согласно со Националната класификација на институци-
онални сектори на Државниот завод за статистика; 

- реализација за претходната година и за изминатите 
месеци од тековната година, како и проекција за теков-
ната година и за наредните пет години на буџетското 
салдо (вкупно и примарно) на Буџетот на државата и бу-
џетите на општините и 

- други потребни информации и податоци. 
(4) Секторот за јавни приходи и даночна и царинска 

политика во координација со Министерството за финан-
сии-Царинската управа и Министерството за финансии 
-Управата за јавни приходи, доставува податоци за: 

- реализација на приходите за претходната година и 
за изминатите месеци од тековната година, како и про-
екција на приходите за тековната година и за наредните 
пет години, и тоа за следните приходи: даночни прихо-
ди по видови даноци, царини, акцизи и други даночни 
приходи, како и проекција на даночни расходи; 

- споредба на реализацијата на параметрите од али-
нејата 1 на овој став со претходниот Буџет и фискална 
стратегија, како и квалитативно и квантитативно објас-
нување на главните отстапувања;  

- споредба на проекциите на даночни приходи по ви-
дови даноци, царини, акцизи и останати даночни прихо-
ди и даночни расходи со претходната фискална страте-
гија, како и квалитативно и квантитативно објаснување 
на главните промени, вклучително и на промените во 
политиките; 

- опис на секоја планирана и веќе спроведена рефор-
ма со квалитативно и квантитативно објаснување за се-
кој поединечен вид на приход и 

- други потребни информации и податоци. 

(5) Секторот за меѓународни финансиски односи 
доставува податоци за: 

- преглед на склучени договори за кредити со меѓу-
народни финансиски институции, билатерални кредито-
ри и странски комерцијални банки; 

- споредба на реализацијата на склучените договори 
за кредити со реализацијата на претходниот Буџет и 
фискална стратегија, како и квалитативно и квантита-
тивно објаснување на главните отстапувања; 

- споредба на проекциите на склучените договори за 
кредити со претходната фискална стратегија, како и ква-
литативно и квантитативно објаснување на главните 
промени, вклучително и на промените во политиките; 

- извештаи од меѓународните финансиски институ-
ции и Европската Унија кои се однесуваат на јавните 
финансии; 

- издадени гаранции за претходните две години, како 
и за наредниот среднорочен период и 

- други потребни информации и податоци. 
 
(6) Секторот за управување со јавен долг доставува 

податоци за: 
- реализација за претходната година и за изминатите 

месеци од тековната година, како и проекција за теков-
ната година и за наредните пет години на следните па-
раметри на Буџетот на државата и буџетите на општи-
ните, соодветно: приходи, расходи, финансирање, сос-
тојба на девизни депозити на почетокот на фискалната 
година, гаранции и долг на општа власт; 

- преглед за задолжување (прилив) од домашни и 
странски кредити, отплата на долг (отплата на главница 
од заеми и издададени државни хартии од вредност-од-
лив); 

- издадени и платени гаранции за претходните две 
години, како и за наредниот среднорочен период; 

- споредба на реализацијата на параметрите од али-
нејата 1 на овој став со претходниот Буџет и фискална 
стратегија, како и квалитативно и квантитативно објас-
нување на главните отстапувања; 

- споредба на проекциите на параметрите од алине-
јата 1 на овој став со претходната фискална стратегија, 
како и квалитативно и квантитативно објаснување на 
главните промени, вклучително и на промените во по-
литиките; 

- резиме на активностите на управување со долгот на 
општа власт, вклучувајќи и планирана структура на фи-
нансирање на дефицитот, отплатите и состојбата на 
депозити; 

- опис и статус на реализацијата согласно член 2 точ-
ка 24 од Законот за буџети, во однос на субјектите на 
општа власт класифицирани во Сектор Држава (С.13) 
согласно со Националната класификација на институци-
онални сектори на Државниот завод за статистика; 

- макрофискални ризици од аспект на гаранции и 
- други потребни информации и податоци. 
 
(7) Секторот за управување со јавни инвестиции дос-

тавува податоци за: 
- проектите за јавни инвестиции планирани да започ-

нат, продолжат или завршат во тековната и следните пет 
години; 

- вкупната вредност, времетраење, планирани расхо-
ди и други одливи за следните пет години за секој наве-
ден проект за јавна инвестиција, како и остатокот за фи-
нансирање до завршување на проектот; 

- реализирани расходи и други одливи на проектите 
за јавни инвестиции со проценка за тековната година и 
за претходните две години; 

- разгледани и оценети нови проекти за јавни инвес-
тиции и јавно-приватни партнерства кои се предложени 
како нови иницијативи, во согласност со Уредбата за уп-
равување со јавни инвестиции, заради изготвување на 
сумарна листа на предложени разгледани и оценети но-
ви иницијативи; 

- сумарна листа на предложени разгледани и оценети 
нови иницијативи и проекти;  

- приоритетна листа на нови проекти за јавни инвес-
тиции и јавно-приватни партнерства разгледана од стра-
на на меѓусекторска работна група и/или комитет  која 
е одобрена од страна на Владата на Република Северна 
Македонија, односно Советот на општината и 

- други потребни информации и податоци. 
 
(8) Секторот за управување со средствата од инстру-

ментот за претпристапна помош - ИПА во координација 
со Секторот за централно финансирање и склучување на 
договори доставуваат податоци за: 

- опис на користењето на претпристапната помош на 
ЕУ, за следните пет години; 

- споредба на реализацијата на параметрите од али-
нејата 1 на овој став од претходниот Буџет и фискална 
стратегија, како и квалитативно и квантитативно објас-
нување на главните отстапувања; 

- споредба на проекциите за користење на претприс-
тапната помош на ЕУ со претходната фискална страте-
гија, како и квалитативно и квантитативно објаснување 
на главните промени, вклучително и на промените во 
политиките и 

- други потребни информации и податоци. 
 

Член 4 
(1) Согласно Планот со временски рокови за подго-

товка на Фискалната стратегија за соодветната фискал-
на година од член 17 од Законот за буџети, Секторот за 
буџети и фондови доставува циркуларно писмо со цел 
добивање на податоци, до следните институции: 

- Министерството за финансии - Царинската управа; 
- Министерството за финансии - Управата за јавни 

приходи; 
- Министерството за енергетика, рударство и мине-

рални суровини; 
- Министерството за транспорт; 
- Министерството за животна средина и просторно 

планирање; 
- Министерството за земјоделство, шумарство и во-

достопанство; 
- Државниот завод за статистика; 
- Фондот за пензиското и инвалидското осигурување 

на Северна Македонија; 
- Фондот за здравствено осигурување на Република 

Северна Македонија; 



 Стр. 142 - Бр. 277                                                                             31 декември 2024 
 

- Агенцијата за вработување на Република Северна 
Македонија и  

- други релевантни институции согласно потребите. 
(2) Министерството за финансии-Царинската управа 

и Министерството за финансии-Управата за јавни при-
ходи во координација со Министерството за финансии - 
Секторот за јавни приходи и даночна и царинска поли-
тика, доставуваат податоци за: 

- реализација на приходите за претходната година и 
за изминатите месеци од тековната година, како и про-
екција на приходите за тековната година и за наредните 
пет години, и тоа за следните приходи: даночни прихо-
ди по видови даноци, царини, акцизи и други даночни 
приходи, како и проекција на даночни расходи; 

- споредба на реализацијата на параметрите од али-
нејата 1 на овој став со претходниот Буџет и фискална 
стратегија, како и квалитативно и квантитативно објас-
нување на главните отстапувања;  

- споредба на проекциите на даночни приходи по ви-
дови даноци, царини, акцизи и останати даночни прихо-
ди и даночни расходи со претходната фискална страте-
гија, како и квалитативно и квантитативно објаснување 
на главните промени, вклучително и на промените во 
политиките и 

- опис на секоја планирана и веќе спроведена рефор-
ма со квалитативно и квантитативно објаснување за се-
кој поединечен вид на приход. 

 
(3) Министерството за енергетика, рударство и ми-

нерални суровини доставува: 
- проекција на приходи по основ на концесии за 

следните пет години, со детално образложение по исти-
те и 

- податоци за реализирани приходи по основ на 
концесии во претходните две години, со образложение 
за евентуално отстапување од проекциите. 

 
(4) Министерството за транспорт доставува: 
- проекција на приходи од продажба на неизградено 

земјоделско земјиште за следните пет години, со детал-
но образложение по истите и 

- податоци за реализирани приходи од продажба на 
неизградено земјоделско земјиште во претходните две 
години, со образложение за евентуално отстапување од 
проекциите. 

 
(5) Министерството за животна средина и просторно 

планирање доставува: 
- проекција на приходи по основ на концесии за 

следните пет години, со детално образложение по исти-
те и 

- податоци за реализирани приходи по основ на 
концесии во претходните две години, со образложение 
за евентуално отстапување од проекциите. 

 
(6) Министерството за земјоделство, шумарство и 

водостопанство доставува: 
- проекција на приходи по основ на концесии за 

следните пет години, со детално образложение по исти-
те и 

- податоци за реализирани приходи по основ на 
концесии во претходните две години, со образложение 
за евентуално отстапување од проекциите. 

 
(7) Државниот завод за статистика доставува опис и 

статус на реализацијата, согласно член 2 точка 24 од За-
конот за буџети, во однос на субјектите на општа власт 
класифицирани во Сектор Држава (С.13) согласно со 
Националната класификација на институционални сек-
тори на Државниот завод за статистика. 

 
(8) Фондот за пензиското и инвалидското осигурува-

ње на Северна Македонија доставува: 
- проекции на приходи и расходи за следните пет го-

дини, со детално образложение за претпоставките врз 
основа на кои е извршена проекцијата на приходи и рас-
ходи (процент на усогласување на пензии, стапка на ин-
флација, процент на раст на вработеност, процент на 
раст на плати и друго) и 

- податоци за реализирани приходи и расходи за 
претходните две години, со образложение за евентуално 
отстапување од проекциите. 

(9) Фондот за здравствено осигурување на Републи-
ка Северна Македонија доставува: 

- проекции на приходи и расходи за следните пет го-
дини, со детално образложение за претпоставките врз 
основа на кои е извршена проекцијата на приходи и рас-
ходи (процент на раст на вработеност, процент на раст 
на плати и друго) и 

- податоци за реализирани приходи и расходи за 
претходните две години, со образложение за евентуално 
отстапување од проекциите. 

(10) Агенцијата за вработување на Република Север-
на Македонија доставува: 

- проекции на приходи и расходи за следните пет го-
дини, со детално образложение за претпоставките врз 
основа на кои е извршена проекцијата на приходи и рас-
ходи (процент на раст на вработеност, процент на раст 
на плати и друго) и 

- податоци за реализирани приходи и расходи за 
претходните две години, со образложение за евентуално 
отстапување од проекциите. 

 
Член 5 

Секторот за буџети и фондови доставува циркулар-
но писмо со цел добивање на податоци за финансиски и 
нефинансиски (материјални) средства на државата и оп-
штините до други сектори во рамки на Министерство за 
финансии и други релевантни институции согласно пот-
ребите. 

 
Член 6 

(1) Со цел забрзување на изготвувањето на Фискал-
ната стратегија, Секторот за буџети и фондови истовре-
мено циркуларното писмо за добивање на податоци го 
доставува и по електронски пат. 

(2) Согласно Планот со временски рокови за подго-
товка на Фискалната стратегија за соодветната фискал-
на година, буџетските корисници на Буџетот на држава-
та подготвуваат фискални проекции врз основа на по-
стојните законски и подзаконски прописи и настанати 
обврски (основно сценарио) и предлог за нови проекти 
и нови финансиски обврски (нови иницијативи). 

(3) Од стана на раководителот на буџетскиот корис-
ник се даваат насоки за подготовка на проекции за ос-
новно сценарио и нови иницијативи за финансирање на 
буџетските корисници во рамките на неговата надлеж-
ност. 

(4) Согласно Планот со временски рокови за подго-
товка на Фискалната стратегија за соодветната фискал-
на година, Секторот за буџети и фондови ги анализира 
добиените податоци од буџетските корисници. 

(5) Од страна на Секторот за буџети и фондови  се 
изработува основно сценарио и нови иницијативи, како 
основа за подготовка на Фискална стратегија за пет го-
дини. 

(6) Од страна на Секторот за буџети и фондови се 
анализираат добиените податоци, вклучуваајќи ги сите 
аспекти кои можат да влијаат на јавните приходи и рас-
ходи (утврдени политики, владини заклучоци, измена 
на законските решенија, веќе започнати проекти, Прог-
рамата за работа на Владата на Република Северна Ма-
кедонија и сл.). 

(7) Новите иницијативи опфаќаат нови проекти, 
вклучувајќи проекти за јавни инвестиции и јавно-при-
ватни партнерства и нови активности, предложени од 
буџетски корисници, вклучувајќи ги општините во нив-
но име, односно во име на јавните субјекти од нивна 
надлежност, кои ги подготвуваат во согласност со Уред-
бата за управување со јавни инвестиции и ги поднесува-
ат до Министерството за финансии за преглед и оценка. 

(8) Доколку буџетските корисници предлагаат нови 
прописи, акти или обврски кои предизвикуваат фискал-
ни импликации во следните буџетски години, при под-
готовка на фискалната стратегија и буџетот, истите тре-
ба да се вклучат во нови иницијативи за финансирање. 

 
Член 7 

(1) Од страна на Секторот за буџети и фондови се 
разгледуваат предложените нови проекти и иницијати-
ви и се оценуваат примарно од перспектива на фискал-
ното влијание, ризиците и одржливоста.  

(2) Од страна на Секторот за буџети и фондови се 
подготвува сумарна листа на предложени разгледани и 
оценети нови иницијативи и проекти.  

 
Член 8 

Во постојана координација на Секторот за буџети и 
фондови со министерот за финансии се одредуваат тар-
гетите за буџетско салдо (буџетски дефицит или буџет-
ски суфицит), се оценуваат проекциите на приходите и 
расходите согласно приоритетите и Програмата за рабо-
та на Владата на Република Северна Македонија. 

 
Член 9 

При подготовка на Предлог Фискалната стратегија 
постои дневна писмена, електронска или друг вид на ко-
муникација и координација со релевантните сектори во 
Министерството за финансии и надлежните институции 
во насока на обезбедување на дополнителни податоци и 
анализи, корекција на веќе добиените податоци и сл.  

 
Член 10 

(1) Согласно Планот со временски рокови за подго-
товка на Фискалната стратегија за соодветната фискал-
на година од член 17 од Законот за буџети, Секторот за 
буџети и фондови доставува циркуларно писмо со цел 
добивање на податоци за подготовка на Фискалната 
стратегија за делот кој се однесува на единиците на ло-
калната самоуправа до секторите во рамки на Минис-
терство за финансии и тоа: 

- Секторот за трезор; 
- Секторот за јавни приходи и даночна и царинска 

политика;  
- Секторот за меѓународни финансиски односи;  

- Секторот за управување со јавен долг; 
- други сектори во рамки на Министерството на фи-

нансии. 
(2) Секторот за трезор доставува податоци за: 
- реализација на приходите и расходите на буџетите 

на единиците на локалната самоуправа за претходната 
година и за изминатите месеци од тековната година и 

- податоци за единиците на локалната самоуправа со 
блокирана сметка за претходната година и за изминати-
те месеци од тековната година. 

(3) Секторот за јавни приходи и даночна и царинска 
политика доставува податоци за: 

- реализација на приходите на данoкот на додадена 
вредност и данокот на личен доход од плата за претход-
ната година и за изминатите месеци од тековната го-
дина, како и податоци за проекциите за приходите за 
следните пет години и 

- опис на секоја спроведена и планирана реформа со 
квалитативно и квантитативно објаснување за секој по-
единечен вид на приход кои директно или индиректно 
се приходи на единиците на локалната самоуправа. 

(4) Секторот за меѓународни финансиски односи 
доставува податоци за: 

- преглед на склучени договори за кредити со меѓу-
народни институции каде корисник на средствата се 
единиците на локалната самоуправа и 

- други потребни информации и податоци. 
(5) Секторот за управување со јавен долг доставува 

податоци за: 
- преглед за задолжување (прилив) од домашни и 

странски кредити, отплата на долг за претходните две 
години и за изминатите месеци од тековната година на 
единиците на локалната самоуправа (отплата на главни-
ца од заеми и издадени хартии од вредност); 

- квалитативно и квантитативно објаснување на 
главните промени на податоците од алинејата 1 на овој 
став, вклучително и на промените во политиките; 

- преглед на издадени и платени гаранции на едини-
ците на локалната самоуправа за претходните две го-
дини, како и за наредниот среднорочен период и 

- други потребни информации и податоци. 
 

Член 11 
Секторот за буџети и фондови доставува циркулар-

но писмо со цел добивање на податоци за финансиски и 
нефинансиски (материјални) средства на општините до 
други сектори во рамки на Министерство за финансии и 
други релевантни институции согласно потребите. 

 
Член 12 

(1) Согласно Планот со временски рокови за подго-
товка на Фискалната стратегија за соодветната фискал-
на година, секторите во рамките на Министерството за 
финансии подготвуваат фискални проекции врз основа 
на постојните законски и подзаконски прописи, реали-
зирани, започнати и предлог за нови проекти и податоци 
за извршување на буџетите на единиците на локалната 
самоуправа.  

(2) Секторот за буџет и фондови од надлежните инс-
титуции добива проекции за наменски, блок и други до-
тации за општините, како и проценки за овие дотации за 
наредните пет години, за распределување на одобрени-
от дел од приходите од данок на додадена вредност на 
општините и го утврдува максималниот износ на соп-
ствени приходи за секоја општина поодделно. 

 
Член 13 

Согласно Планот со временски рокови за подготовка 
на Фискалната стратегија за соодветната фискална го-
дина, Секторот за буџети и фондови ги анализира доби-
ените податоци од секторите во рамки на Министерство 
за финансии, ги подготвува среднорочните проекции за 

единиците на локалната самоуправа и нацрт текстот за 
делот на локални власти, како дел од Фискалната стра-
тегија. 

 
Член 14 

Согласно Планот со временски рокови за подготовка 
на Фискалната стратегија за соодветната фискална година 
од членот 17 од Законот за буџети, Секторот за буџети и 
фондови доставува допис до Министерството за финансии 
- Секторот за трезор, со цел добивање на податоци за под-
готовка на Фискалната стратегија за делот кој се однесува 
на јавните претпријатија и трговски друштва во државна 
сопственост на централно ниво и тоа за: 

- реализирани приходи во Буџетот на Република Се-
верна Македонија по основ на уплата на дивиденда од 
акционерските друштва во државна сопственост и реа-
лизирани приходи по основ на уплатен вишок на сред-
ства од работењето на јавните претпријатија во државна 
сопственост на централно ниво и 

- реализирани исплати од Буџетот на Република Се-
верна Македонија до јавните претпријатија и трговски 
друштва во државна сопственост на централно ниво за 
претходните две години. 

 
Член 15 

Согласно Планот со временски рокови за подготовка 
на Фискалната стратегија за соодветната фискална го-
дина, Секторот за буџети и фондови доставува допис до 
Централниот регистар на Република Северна Македо-
нија, со цел добивање на податоци за Годишните 
сметки, на јавните претпријатија и трговски друштва во 
државна сопственост на централно ниво, за претходната 
година. 

 
Член 16 

Согласно Планот со временски рокови за подготовка 
на Фискалната стратегија за соодветната фискална го-
дина, Секторот за буџети и фондови доставува цирку-
ларно писмо до јавните претпријатија и трговските 
друштва во државна сопственост на централно ниво, за 
добивање на податоци за  подготовка на Фискалната 
стратегија и тоа за: 

- реализирани вкупни приходи, согласно Годишна 
сметка за претходните две години; 

- реализирани вкупни расходи, согласно Годишна 
сметка за претходните две години; 

- финансиски резултат од работењето, пред оданочу-
вање, согласно Годишна сметка за претходните две години; 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

- планирани вкупни приходи, согласно Финансиски 
план за тековната година; 

- планирани вкупни расходи, согласно Финансиски 
план за тековната година; 

- планиран финансиски резултат од работењето, 
пред оданочување, согласно Финансиски план за теков-
ната година; 

- планирани вкупни приходи и расходи, по структу-
ра за следните пет години и 

- планирани вкупни инвестиции, за наредните пет 
години. 

 
Член 17 

Согласно Планот со временски рокови за подготовка 
на Фискалната стратегија за соодветната фискална го-
дина, Секторот за буџети и фондови ги анализира доби-
ените податоци и ги подготвува среднорочните проек-
ции за јавните претпријатија и трговските друштва во 
државна сопственост на централно ниво, како дел од 
Фискалната стратегија. 

 
Член 18 

Од страна на Секторот за буџети и фондови се про-
верува усогласеноста на предлог финансиските планови 
со насоките и упатствата од буџетскиот циркулар од 
членот    29 од Законот за буџети и со одобрените рас-
ходни лимити.  

 
Член 19 

Од страна на Секторот за буџети и фондови може да 
се дадат насоки за неопходни корекции во предлог фи-
нансиските планови за истите да бидат дел од предлог-
буџетот за наредната година.  

 
Член 20 

Од страна на Фискалниот совет се изготвуваат ана-
лизи и мислења по однос на Буџетот на државата и Фис-
калната стратегија кои се доставуваат до Владата на Ре-
публика Северна Македонија и до Собранието на Репуб-
лика Северна Македонија. 

 
Член 21 

Ова упатство влегува во сила со денот на објавува-
њето во „Службен весник на Република Северна Маке-
донија“. 

 
Бр. 08-13587/1  

30 декември 2024 година Министер за финансии,
              Скопје м-рГордана Димитриеска-Кочоска, с.р.
 
 
 
 
 
 
 
 
 
 
 
 
 
 
 
 
 
 

 
 
 
 
 

 

ЈП Службен весник на Република Северна Македонија

